LAZKAOKO UDALA E AYUNTAMIENTO DE LAZKAO

2015EKO AZAROAREN 24KO
OHIKO OSOKO BILKURA

Lazkaoko Udaletxean, bi mila eta hamabosteko azaroaren hogeita lauan, iluntzeko
zazpietan, Lazkaoko Udal Osoa biltzen da, aurrez honetarako deialdia egin delarik, Felix
Urkola Iriarte Alkatearen lehendakaritzapean, ohiko batzarraldia egin asmoz.

Bertaratutako zinegotziak honako hauek dira: Ane Irastortza Izagirre, Aitor Altuna
Oiarbide, Begofia Bueno Barranco, Ifaki Estensoro Sarasola, Amagoia Naldaiz Mingo,
Jabier Arrasate Aierbe, Azeari Andonegi Beristain, Ioseba Hernandez Madinabeitia, Marian
Zufiria Apeztegia, Imanol Aran Barandiaran, Leire Mendia Arana eta Urtzi Iruin Arruti.

Idazkari lanetan Ifaki Eskisabel Zurututzak dihardu.

I.- AURREKO AKTA.- _

Alkateak bilkurari hasiera eman ondoren, bertaratutakoen onespenera aurkezten
da 2015eko urriaren 27an egindako bilkurako akta, idatzita dagoen moduan onartzen de-
larik.

II.- ALKATETZAREN EBAZPENEN BERRI EMATEA.-
Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri ematen du, ebazpen hauen zenbakizko laburpen baten bidez.

Osoko Bilkura jakinaren gainean gelditzen da.

II1.- EMAKUMEENGANAKO INDARKERIAREN AURKAKO ADIERAZPENA.-

Azaroaren 25a emakumeenganako indarkeriaren aurkako nazioarteko eguna dela
eta, Gizarte Zerbitzuetako Batzorde Informatzaileak, EUDELek eta Emakundek adostutako
ondorengo adierazpen instituzionala onartzea proposatzen du.

“"AZAROAREN 25eko ADIERAZPEN INSTITUZIONALA
“EMAKUMEENGANAKO INDARKERIAREN AURKAKO NAZIOARTEKO EGUNA"

< Azaroaren 25a dela eta, data horixe izendatu baitu Nazio Batuen Erakundeak "Emakume-
"'i-_;g“r\f,raurkako indarkeria desagerrarazteko Nazioarteko Eguna", gure gaitzespenik irmoena
adierazi nahi dugu emakumeen aurkako edozein indarkeria-adierazpenekiko, zeinahi ere
! e’x}i (fisikoa, psikologikoa, sexuala, sinbolikoa...), bai halaber sexismo-modu guztiekiko,
;fﬁia’r!'ne daudelarik finenak eta normalizatuenak, hala nola sexuen araberako rol estereoti-
- f{ é“tuak ezartzea edo bizitzaren esparru askotan emakumeak ikusgai ez egotea, besteak
*/beste. Berretsi nahi dugu, era berean, arazo estruktural baten aurrean gaudela eta, ema-
“ kumezkoen eta gizonezkoen arteko berdintasunik eza oinarri duenez, ezinbestekoa dela
berdintasun-politikak baliatzea, adituek zein nazioarteko erakundeek gomendatzen duten

bezalaxe.

eedoriaad




Emakumeen aurkako indarkeria gizartearen egituran bertan oinarritzen da; izan ere,
oraindik ere aukera desberdinak eskaintzen zaizkie emakumezkoei eta gizonezkoei, eta
oraindik ere jaiotza-sexuaren arabera pertsonen askatasuna mugatzen da. Saiatu behar
dugu bestelako gizartea eraikitzen, non pertsona guztiek askatasuna izango duten nahi
duten bezalakoak izateko, non aukera izango duten potentzialtasun osoz garatzeko, eta
non giza eskubideei begira berdintasunezko eta begirunezko tratua jasoko duten.

Gure xedea da pertsona guztiekiko tratu onak bermatuko dituen gizarte batean bizitzea,
urrats bat gehiago emango duen gizartea eta, emakumeenganako indarkeriaren aurka
agertzearekin batera, emakume eta gizonen arteko berdintasunaren alde argiro azalduko
den gizartea. Gure aldarrikapena da pertsonen arteko harremanak errespetuan, autonomi-
an eta berdintasunean oinarrituko dituen gizartea. Errespetatzea ez da bakarrik ez eraso-
tzea, aitzitik, berorren esanahia ere da pertsona bakoitzak, berdintasunik ezak dakarren
mugarik gabe, bere bizitza-ibilbidea irudikatu ahal izateko bermea edukitzea.

Erakundeetatik geure ardura sozial eta politikoa onartu behar dugu, tratu onak sustatuko
dituen gizartea eraikitzeko orduan, eta horretarako gure aurreiritziak, rolak eta eguneroko
jarrerak gure baitatik berrikusten hasi.

Horregatik guztiagatik:

e Konpromisoa hartzen dugu gure eskuduntzen esparruan udal politika aktiboa, integra-
la eta koordinatua garatzeko, tratu onen eta emakumeen eta gizonen arteko berdinta-
sunaren alde.

e Eta herritarrak gonbidatzen ditugu berdintasunaren aldeko konpromiso pertsonal eta
kolektiboak har ditzaten, urteko egun guztietan, baita azaroaren 25a dela eta burutu-
ko diren ekitaldietan parte har dezaten ere, bai halaber gazteen arteko prebentzio eta
hezkuntzarako 'Beldur Barik' ekimenean.”

Osoko Bilkurak, aho batez, adierazpen instituzional hau onartzea erabakitzen du.

IV.- BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jotzen du,
iluntzeko zazpiak eta laurden direnean nik, Idazkariak, guztiaren akta jaso eta ziurtatzen
dudalarik. N




